
Zjawne znatecynjenje 

znatecynjenje wuzwólowańskego zastojnstwa dla pšawa póglědanja do wuzwólowaŕskego zapisa  
a dla wuźělenja wuzwólowańskich łopjenow k wuzwólowanju krajneje raźcowki / krajnego raźca 

we wokrejsu Dubja-Błota  
na 08. oktoberje 2023 kaž teke k ewentuelnemu dowuzwólowanju na 12. nowemberje 2023 

 

1. Do wuzwólowaŕskego zapisa za wuzwólowańske wobceŕki gmejny Markojska Góla móžośo póglědaś 
we casu 

wót 18. do 23. septembera 2023 we zastojnstwje gmejny Markojska Góla, mjeldowański amt, 
Schlossstraße 13a, 15913 Markojska Góla (źěł Lutol)  

za paragrafom § 23 póstawk 3 Bramborskeje kazni dla komunalnych wuzwólowanjow BbgKWahlG. 
Póglědanje jo móžne we normalnem casu, gaž zastojnstwo jo wótcynjone: 
   pónjeźele, 18. september 2023: zeger 09.00 – 12.00 
   wałtoru, 19. september: zeger 09.00 – 12.00 & zeger 13.00 – 18.00 
   srjodu, 20. september: zeger 09.00 – 12.00 
   stwórtk, 21. september: zeger 09.00 – 12.00 & zeger 13.00 – 17.00 
   pětk, 22. september: zeger 09.00 – 12.00   

Kužda paršona z wuzwólowaŕskim pšawom móžo kontrolěrowaś, lěc su jeje wósobinske daty, ako su 
we wuzwólowaŕskem zapisu zapisane, korektne a dopołne. Co-li paršona z wuzwólowaŕskim pšawom 
daty drugich paršonow we wuzwólowaŕskem zapisu kontrolěrowaś, ga musy wóna wěrnosćiwje 
rozkłasć, až dajo fakty, z kótarychž jo wuznaś, až wuzwólowaŕski zapis mógał byś njekorektny abo 
njedopołny. Pšawo na kontrolu njepłaśi za daty paršonow, za kótarež jo se w mjeldowańskem registeru 
zapisał zakaz wužywanja datow za paragrafom § 51 póstawk 1 zwězkoweje mjeldowańskeje kazni. 

2. Chtož ma wuzwólowaŕski zapis za njepšawy abo njedopołny, móžo protest pśeśiwo njomu stajiś we 
zwjercha pódanych póglědowańskich casach we wuzwólowańskem zastojnstwje. Protest móžo se 
stajiś pisnje abo wustnje z protokolom, nejpózdźej až do 22. septembera 2023. 

3. Paršony z wuzwólowaŕskim pšawom, kótarež stoje we wuzwólowaŕskem zapisu, dostanu nejpózdźej 
až do 17. septembera 2023 wuzwólowaŕsku powěsć za wuzwólowanje krajneje raźcowki / krajnego 
raźca pśipósłanu. Wóna płaśi teke za ewentuelne dowuzwólowanje na 12. nowemberje 2023. 

Chtož njejo wuzwólowaŕsku powěsć dostał, ale mysli se, až ma pšawo sobu wuzwólowaś, musy protest 
pśeśiwo wuzwólowaŕskemu zapisoju stajiś, co-li wón tomu zadoraś, až njamóžo swójo wuzwólowaŕske 
pšawo wugbaś. Paršony z wuzwólowaŕskim pšawom, kótarež worduju jano na póžedanje do 
wuzwólowaŕskego zapisa zapisane a kótarež su juž stajili póžedanje wó wuzwólowańske łopjeno a 
pódłožki za listowe wuzwólowanje, njedostanu žednu wuzwólowaŕsku powěsć. 

4. Póžedanje wó zapisanje do wuzwólowaŕskego zapisa 

Póžedanje wó zapisanje do wuzwólowaŕskego zapisa dej se stajiś pisnje abo wustnje z protokolom, 
nanejpózdźej až do 23. septembera 2023. Wóno musy wopśimjeś familijowe mě a pśedmě, źeń naroda 
a dokradnu adresu teje paršony z wuzwólowaŕskim pšawom, gaž wóna taku ma. Póžedarje muse tomu 
wuzwólowańskemu zastojnstwoju wobwěsćiś, až njejsu pla drugego wuzwólowańskego zastojnstwa 
póžedanje wó zapisanje do wuzwólowaŕskego zapisa stajili. Zbrašone paršony směju to póžedanje 
stajiś z pomocu drugeje paršony jich dowěry. 

 
 



5. Wuzwólowańske łopjeno dostanu na póžedanje 

5.1 paršony z wuzwólowaŕskim pšawom, kótarež su do wuzwólowaŕskego zapisa zapisane, 

5.2 paršony z wuzwólowaŕskim pšawom, kótarež njejsu do wuzwólowaŕskego zapisa zapisane, 

a) gaž wóni dopokažu, až njamaju žedneje winy k tomu, až su skumuźili ten wustajony cas k 
zapisanju do wuzwólowaŕskego zapisa za paragrafom § 15 póstawk 1 BbgKWahlV abo ten 
wustajony cas k stajenju protesta pśeśiwo wuzwólowaŕskemu zapisoju za paragrafom § 20 
póstawk 1 sada 2 BbgKWahlV, 

b) gaž jich pšawo sobu wuzwólowaś jo nastało akle pó wótběgnjenju wustajonego casa k 
stajenju póžedanja za paragrafom § 15 póstawk 1 sada 1 BbgKWahlV abo wustajonego casa k 
stajenju protesta za paragrafom § 20 póstawk 1 sada 2 BbgKWahlV, 

c) gaž jich wuzwólowaŕske pšawo jo se oficielnje pśipóznało pó stajenju protesta a 
wuzwólowańske zastojnstwo jo akle pó dokóńcowanju wuzwólowaŕskego zapisa wót togo 
pśipóznaśa zgóniło. 

Gaž paršona z wuzwólowaŕskim pšawom wěrnosćiwje wobwěsćijo, až njejo dostała póžedane 
wuzwólowańske łopjeno, ga móžo se jej nowy eksemplar daś až do dnja wuzwólowanja (08. oktober 
2023) do zeger 15:00. 

6. Póžedanje na wuzwólowańske łopjena móžośo stajiś až do 06. oktobera 2023, zeger 18.00 we 
wuzwólowańskem zastojnstwje wustnje abo pisnje. Póžedanje telefoniski stajiś njejo pśiwdane. 

Móžo-li póžedaŕ dopokazaś, až jo njezjapki schórjeł, dla cogož njamóžo hyś do wuzwólowańskego 
lokala abo dla cogož by to jogo pśeliš mócnje wobśěžkało, ga móžo to póžedanje hyšći až do dnja 
wuzwólowanja (08. oktober 2023) do zeger 15:00 stajiś. 

Paršony z wuzwólowaŕskim pšawom, kótarež njestoje we wuzwólowaŕskem zapisu, mógu stajiś 
póžedanje wó wuzwólowańske łopjeno dla tych winow, kótarež su pód 5.2 pismiki a do c wumjenjone. 
To musy se staś nanejpózdźej až do dnja wuzwólowanja (08. oktober 2023) do zeger 15:00. 

Chtož co póžedanje za drugu paršonu stajiś, musy z pśedpołoženim pisneje połnomócy dopokazaś, až 
ma pšawo k tomu. Zbrašone paršony směju to póžedanje z pomocu drugeje paršony stajiś. 

7. Njejo-li z póžedanja wuznaś, až ta paršona z wuzwólowaŕskim pšawom co wuzwólowaś pśed 
wuzwólowańskim pśedsedaŕstwom, ga dostanjo wóna te slědujuce pódłožki gromaźe z 
wuzwólowańskim łopjenom: 

• amtski zgłosowaŕski lisćik wuzwólowańskego wokrejsa, 
• amtsku wobalku za zgłosowaŕski lisćik (Stimmzettelumschlag), 
• amtsku cerwjenu wobalku za wuzwólowański list (Wahlbriefumschlag) a 
• informaciske łopjeno k listowemu wuzwólowanju z pokazkami k woplěwanju datow. 

Wy móžośo wótewześ wuzwólowańske łopjena a pódłožki za listowe wuzwólowanje za drugu paršonu 
jano, gaž dopokažośo z pśedpołoženim pisneje połnomócy, až sćo k tomu wopšawnjone. Na póžedanje 
musy se wopšawnjona paršona wupokazaś. 

Chtož co zgłosowaś pśez listowe wuzwólowanje, musy sebje wót wuzwólowańskego zastojnstwa 
wobstaraś amtski zgłosowaŕski lisćik (Stimmzettel), amtsku wobalku za zgłosowaŕski lisćik 
(Stimmzettelumschlag) a amtsku wobalku za wuzwólowański list (Wahlbriefumschlag). Ten 
wuzwólowański list ze zgłosowaŕskim lisćikom (we zacynjonej wobalce za zgłosowaŕski lisćik) a 
pódpisanym běłym wuzwólowańskim łopjenom dej se za casa na tu adresu pósłaś, kótaraž stoj na 



wobalce wuzwólowańskego lista, aby tam nanejpózdźej na dnju wuzwólowanja až do zeger 18.00 
dojšeł. 

Jano z Nimskim postom (Deutsche Post AG) a mimo wósebneje formy transporta pśepósćelo se 
wuzwólowański list we Nimskej dermo. Wy móžośo ten wuzwólowański list teke pśi tej adresy 
wótedaś, kótaraž jo na njom napisana. 

Chtož njamóžo cytaś abo listowe wuzwólowanje dla brašnosći wósobinski pśewjasć, smějo sebje wót 
drugeje paršony (pomocnika) daś pomoc. 

Na wuzwólowańskem łopjenje musy wuzwólowaŕ abo jogo pomocnik wuzwólowańskemu 
zastojnstwoju město pśisegi wobwěsćiś, až jo zgłosowaŕski lisćik wósobinski markěrował. 

 

Markojska Góla, ten 18. awgust 2023 
 

 

D. Freihoff 

šołta 


